
BRANDOMIL (Ad Duos Pontes) 

O asentamento existente na aldea de Brandomil (sede da 

parroquia de S. Pedro no concello de Zas, A Coruña) 

seguramente corresponde a un pequeno aglomerado secundario 

romano. O xacemento é referenciado desde o s. XIX pero ata 

agora nunca foi obxecto de escavacións, co cal únicamente se 

coñecen restos descontextualizados entre os que destaca un 

importante conxunto epigráfico (5 pezas). Tradicionalmente 

sempre se localizóu aquí a mansión Glandimiro da vía XX, 

identificación ésta que pretendemos revisar (en realidade é Ad 

Duos Pontes) con base nunha nova proposta do sistema viario 

comarcal. En calquera caso, está suficientemente clara a función 

viaria do asentamento e probablemente tamén outras de índole 

"oficial" quizais en relación coas explotacións mineiras das 

inmediacións. 

Vestixios arqueolóxicos e epigráficos 

Brandomil está situado no val medio/alto do río Xallas a 

carón mesmo da marxe dereita do devandito río; a súa 

topografía é polo tanto totalmente chaira (cota 300 mts. s.n.m), 

ocupando a terraza fluvial comprendida entre o Xallas ó leste e 

mailo pequeno regato de Barriazán ó oeste [Fig. 75, A e B]. 

O xacemento arqueolóxico en sí consta dun poboado 

castrexo e máis un hábitat romano. O castro está ubicado ó sur 

da aldea xusto sobre o río [Fig. 75, A e B] e amasa tódalas 

características propias dos chamados "castros agrícolas" ou "de 

chaira"7º1
: pequeno tamaño (inferior a unha hectárea), sinxela 

estructura (un ún ico recinto circular protexido por parapeto 

térreo) e reducido resalte sobre o terreo (únicamente presenta 

un moderado terraplén -desnivel de ca. 15 mts.- cara a banda 

leste, ou sexa, a do río) 7º2
• Infelizmente, non se coñece calquera 

referencia ou achado material (nas nasas prospeccións non 

atopamos cerámica algunha malia estar internamente cultivado) 

que permita establecerlle unha adscripción cronolóxica segura . 

O asentamento romano localízase ó norte do castro baixo a 

actual aldea de Brandomil e terras de labor inmediatas ás casas 

[Fig. 75, A] . Tal como avanzabamos máis arriba, nunca foi 

obxecto de escavacións e a penas contamos con algunhas 

referencias (concretamente tres, dous delas de finais do s. XIX e 

a terceira dos anos 70 do naso século) que describen o achado 

de estructuras e/ou materiais romanos no lugar. Dada esta 

extrema pobreza de información, transcribimos a seguir 

íntegramente os textos orixinais (negritas nasas): 

"Inmediato á este castro hállase el lugar de Brandomil, que ofrece 
en el camino que á él conduce, multitud de fragmentos de 
grueso ladrillo, los cuales vá descubriendo el agua de aluvión y los 
vehículos que por allí pasan para atender á las labores de la 
agricultura. En las eras, caminos y cercados se ven multitud de 
paredes de mampostería que se cruzan en diferentes 
direcciones y tan sólidas que sobre muchas de ellas hánse apoyado 
los muros de nueva construccion destinados á la edificación de casas y 
al cercado de las tierras de labor. En estas á cada paso, y sin 
profundizar más que lo necesario á las diversas operaciones del 
cultivo, descubre el hierro agricultor ladrillos de grandes 
dimensiones, trozos de columnas, capiteles rotos y otra 
multitud de piedras labradas. Encuéntranse también paredes 
formadas solo de ladrillo argamasado. No hay más, que examinar 

701.- Para a definición deste morfotipo castrexo e maila súa discutida cronoloxía 
véxase o dito para un caso análogo como é o do castro de Arraial inmediato a 
Tude (--+nota 109). 

702.- O castro xa está referenciado como tal desde finais do s. XIX (RODRÍGUEZ 
RODRÍGUEZ 1883, 169). Un estudio máis actualizado do mesmo pode 
consultarse en AGRAFOXO PÉREZ 1989, 165-179. 

los cobertizos ó alpendres que los labradores suelen en estas 
comarcas construir á la entrada de sus viviendas, para encontrarse 
con corpulentas columnas de granito finamente cinceladas, con 
sus capiteles de órden conocidamente romano, que 
frecuentemente se descubren en aquel paraje y se utilizan en las 
nuevas construccciones. Estas ruinas aparecen en una gran 
estension, lo cual prueba que la población hispano-romana allí 
edificada, debía ser de mucha importancia" (RODRÍGUEZ RODRÍGUEZ 
1883, 169). 

"El puente sobre el Ézaro, río que desagua sobre el Pindo, las 
inscripciones, los fustes de columnas, los ladrillos, vasos de 
vidrio, las grandes masas de cemento y otros objetos que 
aparecen á la superficie, demuestran bien á las claras que aquí [S. 
Pedro de Brandomil] hubo una importante población, que recogía los 
riquísimos productos metalúrgicos de la comarca para ponerlos a 
disposición de los exportadores" (LÓPEZ FERREIRO 1898, 275). 

"El urbanismo de Grandimirum yace sepultado bajo las leiras y 
robledas de Brandomil, y con frecuencia al labrar las tierras son 
halladas y extraídas bien labradas piezas de cantería que los 
halladores aprovechan por razón de que las canteras de granito 
quedan distanciadísimas. Por eso las lareiras y las columnas que en 
muchas casas sostienen las chimeneas, son piezas de cantería que 
un día fueron parte de una edificación romana. En algunas casas 
hemos visto al lado de la puerta, un largo fuste cilíndrico sirviendo 
de asiento, y no pocas veces recordamos ver un bien trabajado 
capitel sirviendo de paso para subir a los hórreos. En 1943, 
vimos como un paisano al arar una finca notó que el arado prendía 
en algo, y haciendo una pequeña excavación destruyó el ático de 
una villa [sic.], cuyos materiales de buenos perpiaños de 
cantería y mosaicos rojos de pavimento amontonó en un extremo 
de la misma finca, donde los hemos seguido viendo durante varios 
años. En la aldea de Brandomil con un poco que se cave la tierra en 
cualquier sitio, aparecen restos de edificaciones romanas" 
(BARREIRO BARRAL 1972) 

De todos estes datos se deduce claramente a presencia 

dun importante conxunto de construccións romanas (muros, 

pedras traballadas) que, por certo, amasan un considerable nivel 

de romanidade constructiva, denotado tanto polos elementos 

arquitectónicos "cultos" (fustes, basas/capiteis) como polo 

probable pavimento musivario (ACUÑA CASTROVIEJO 1973b, 

17). Amáis disto, intuímos que a mención de "ladrillos de 

grandes dimensiones", "paredes formadas solo de ladrillo 

argamasado" ou ben de "grandes masas de cemento" 

probablemente estean revelando a existencia de hipocaustos 

e/ou complexos termais. 

Algunhas referencias ou prospeccións máis recentes 

confirman sobradamente estas orixinarias informacións. Segundo 

recolle Isidoro Millán, na horta anexa á casa do Dr. Francisco 

Vidal Oreiro [Fig. 75, A, nº 1] "al realizarse en ella remociones y 

ahondamientos del terreno, se encontraron muros de 

construcciones antiguas, parte de los cuales subsistirán 

soterrados. A mí mismo me fue dado observar, en la visita de 31 

de Julio de 1979, en la fachada posterior de la casa, descubierto 

bajo una de las paredes externas, un trozo de muro subyacente, 

de mampuesto o cachotes, y recogí algún fragmento de tégula 

en sus inmediaciones" (MILLÁN GONZÁLEZ-PARDO 1981, 47). 

Nas nosas propias prospeccións levadas a cabo en 1986 (PÉREZ 

LOSADA 1986, 139) rexistramos en efecto a presencia dos 

elementos arquitectónicos citados -concretamente un capitel 

xónico esquemático, tres basas/capiteis toscanos (ún deles de 

considerable tamaño) e máis dous fustes monolíticos lisos de 

columna [Fig. 76], todos eles conservados ou reutilizados en 

dúas casas do lugar703
- amáis de muiños circulares -alomenos 5 

exemplares expostos na vivencia doutro veciño704
-, tégulas -

algúns anacos dispersos polos campos sitos ó SO da aldea e, 

especialmente, no oco dun poste ubicado no início da pista que 

se dirixe a Padreiro [Fig. 75, A, n° 3]-, ladrillos -área do actual 

cemiterio parroquial [Fig. 75, A, nº 4]- e escorias férricas de 

fundición -referencias orais de varios veciños-. Como novedade, 

compre salientar o achado de estructuras constructivas in situ -

un esquina! de muros de mampostería- asociadas a material 

romano -moitas tégulas, algunha cerámica común e máis dous 

703.- Concretamente o actual xardín da casa do Dr. Vida! Oreiro (capitel xónico) e 
máis o hórreo e alpendre doutra vivenda inmediata ó N da mesma (basas e 
fustes) [Fig. 75, A, n° 1 e 2]. 

704.- Xardín frontal dunha casa sita xunto á estrada comarcal á saída de Brandomil 
cara a Muxía. Xunto ós muiños, expóñense asemade outros elementos pétreos 
(pequenos fustes, remates, etc.) de arquitectura popular tradicional. 

pequenos fragmentos de TSH (lDrag.27?)- na paraxe 

denominada "Pedra do Altar" (corte da pista a Padreiro, unha 

vez pasado o rego de Barriazán, a uns 200 mts. de Brandomil) 

[Fig. 75, A, n° 6], onde signficativamente a tradición popular 

afirma que estivo ubicada a primitiva igrexa parroquial. 

Completan este rexistro material alomenos cinco epígrafes 

-tres votivos e dous funerarios- atopados no propio solar da 

aldea 705
• Ordenados segundo a data de descuberta, a 

transcripción dos textos e mailo lugar e circunstancias concretas 

do achado son como siguen: 

COSO M(arcus) / VEGETIA/NVS FVS/CVS V(otum) S(olvit) [CIL II 
5071-5262; IRG I 7; CIRG I 39] Ara votiva descuberta en 1883 como 
material de construcción nun ventanuco dunha casa "que dice frente 
al crucero parroquial", atopada anos antes polos propietarios do 
inmoble "en su propia era" (RODRÍGUEZ RODRÍGUEZ 1883, 169) [Fig. 
75, A, nº 3]. 

LARIBVS / [V]IALIBVS / DENTON/IVS VERE/CVNDVS / V(otum) 
S(olvit) L(ibens) A(nimo) [CIL II 5634; IRG I 6; CIRG I 41] Ara votiva 
descuberta en 1885 empotrada "en la casa parroquial y en su cocina" 
(FITA 1885, 432) [Fig. 75, A, n° 4] . 

D(iis) M(anibus) S(acrum) / FABRICIVS / SATVRNINVS / AN(norum) 
XV HIC SEP(ultus) ES[T] [IRG ISup 19; CIRG I 42] Frontón triangular 
funerario descuberto en 1939 "empotrado en una ventana de la casa 
rectoral" (BOUZA BREY 1939, 195-196) [Fig. 75, A, nº 4]. A 
transcripción da última liña do texto responde a un dibuxo da peza 
feíto por Luis Monteagudo antes da rotura actual do epígrafe recollido 
en SUÁREZ OTERO 1999k. 

1 

D(iis) M(anibus) S(acrum) / DOMIT(i)A(e) / PVS(i)NCA(e) / 
AN(norum) XXX/ VAL(erius) DADVC/HVS VX(ori) ME(ritissimae) [IRG 
I 22; CIRG I 43] Placa funeraria "hallada inmediata al puente viejo de 
la parroquia de Brandomil" nos anos 20 ou 30 do noso século (BOUZA 
BREY 1939, 194) [Fig. 75, A, nº 5]. 

705.- Un sexto epígrafe -estela funeraria decorada e figurada dedicada por Materna ós 
deuses Manes do difunto Máximo (CIRG I 44)- é sinalado no CIRG como atopado 
en Brandomil, dato sen dúbida erróneo posto que segundo os descubridores da 
estela, ésta aparecéu reutilizada como dintel dun alpendre da casa rectoral da 
veciña parroquia de S. Cosme de Antes (ACUÑA CASTROVIEJO/CASAL GARCÍA 
1981, 273) [Fig. 75, B, nº 5]. É posible sen embargo que en efecto proceda de 
Brandomil (entre ambas sedes parroquiais só hai 2,5 kms. de distancia), pero 
tamén é verdade que o seu marcado indixenismo contrasta en demasía co 
carácter nidiamente romano dos epígrafes brandomilenses; por outra parte, a 
mesma vía que cruza Brandomil tamén pasa por Antes, co cal non sería de 
extrañar que aquí houbera unha tumba aillada ou pequena necrópole rural 
independente. 

FORTVN/AE M(arcus) SE(mpronius?) / AGATON / EX V(oto) [CIRG I 
40] Atopada na vivencia do Dr. Francisco Vida! Oreiro cando "hacia el 
año 1956 se levantó el piso del portal de su casa para sustituir el 
primitivo pavimento" (MILLÁN GONZÁLEZ-PARDO 1981, 47) [Fig. 75, 
A, n° l]. 

Os cinco epígrafes caracterízanse pola súa marcada 

romanidade e índole culta, tanto sexa pola forma (merece 

salientarse especialmente o frontón CIRG I 42, revelador da 

existencia dun mausoleo funerario) como pola onomástica de 

difuntos e/ou dedicantes, indefectiblemente sempre latina: xa 

que logo, todos son cidadáns romanos ou latinos (dous portan 

trianomina e os catro restantes duonomina) entre os que compre 

destacar alomenos dous libertos -Marco Sempronio Agatón e 

Valerio Daducho- denotados pola orixe grega dos seus 

respectivos cognomes. O único rasgo posible de indixenismo é a 

dedicatoria ó deus Coso. En suma, a nivel social, todos estes 

datos "fan supoñer un núcleo de poboación alleo á Callaecia" 

(CIRG 1, p. 109). 

Por último, tamén foi recentemente identificado en 

Brandomil un miliario anepígrafo706 (CAAMAÑO GESTO/NAVEIRO 

LÓPEZ 1992, 208), dato este que confirma a índole viaria do 

asentamento previamente intuída gracias á ara ós Lares Viais e 

máis á "Ponte Vella" tendida sobre o Xallas707
• 

706.- Trátase dun cipo circular de gran módulo (ca. 50 cms. de diámetro), 
actualmente exposto no xardín da vivenda do Dr. Vida! Oreiro [Fig. 75, A, n° 1]. 
Descoñécese o lugar concreto de achado da peza, quizais a propia casa ou harta 
do propietario de onde, como xa vimos, proceden outros varios restos 
arqueolóxicos . 

707.- A ponte, ubicada xusto fronte ó castro [Fig. 75, A e B], consta de catro arcos de 
medio punto, tallamares triangulares e perfil alombado. A fábrica non é de 
época romana tal como aseguraban os autores decimonónicos (RODRÍGUEZ 
RODRÍGUEZ 1883, 169; LÓPEZ FERREIRO 1898, 275; MARTÍNEZ MURGUÍA 1901, 
671) nin tampouco románica do s. XII (BARREIRO BARRAL 1972), senón que se 
trata dunha obra do s. XVI (ALVARADO BLANCO et alii 1990, 212). Non 
obstante, esta ponte seguramente fosiliza o lugar do cruzamento do Xallas pola 
orixinaria vía romana, ben fose mediante unha desaparecida ponte ou ben 
mediante un paso de barcas. 

Interpretación e contextualización 

Infelizmente, non é posible saber hoxe onde foron 

atopados exactamente boa parte das estructuras e materiais 

brandomilenses (especialmente aqueles referenciados a finais do 

XIX ou a hipotética villa con mosaicos descuberta en 1943), co 

cal resulta realmente difícil establecer unha área de ocupación 

precisa para o asentamento. Non obstante, tendo en canta a 

distribución dos vestixios mínimamente localizados [Fig. 75, A] e 

maila análise da fotografía aérea [Fig. 75, B], intuímos que ésta 

tería unha forma "nuclear" pero sensiblemente alongada (eixo 

longo NO-SE de ata 300 mts.; ancho máximo de ca. 150 mts.) 

que atinxiría unhas 2,7 has. de extensión 708
• 

A configuración "urbana" do enclave sen dúbida foi moi 

sinxela, presidida no eixo longo polo paso da vía XX (xusto aquí 

inflexiona cara ó NE -antigo camiño local a Armán- unha vez 

salvado o Xallas á altura da Ponte Vella) e seguramente no eixo 

transversal por unha vía comarcal (antigo camiño a Padreiro) 

que se dirixe cara ó oeste [Fig. 75, A e B]. Non en ván o punto 

central da área habitacional semella ser en efecto este 

cruzamento de camiños, zona de onde se concentran boa parte 

dos achados (aras, pezas arquitectónicas, muros e tégulas). 

Amáis disto, resulta moi probable que pola banda occidental (de 

Brandomil cara Limideiro e Padreiro) existise un hábitat disperso 

"periurbano", tal como confirman os vestixios descubertos en 

Pedra do Altar709 e maila referencia decimonónica de P. 

708.- Esta extensión inclúe todo vértice SE (entre a Igrexa e a Ponte) que 
consideramos foi exclusivamente de índole funeraria; a área habitacional en sí 
seguramente estivo por debaixo das 2 hectáreas. 

709.- A extrema parcialidade do rexistro arqueolóxico (esquina! de muros, tégulas, 
cerámica) en absoluto permite coñecer a entidade da estructura descuberta. 
Posiblemente sexa de índole doméstica e/ou habitacional, aínda que tamén 
suxerimos que se trate dun fanum: significativo microtopónimo "Pedra do Altar", 



463 

Rodríguez que fala da presencia de tumbas, muíños e vidros na 

zona 710
: probablemente houbese algures por aquí, próxima a 

Brandomil, un ha necrópole [Fig. 75, B, nº 3]. Outra zona 

seguramente funeraria foi a inmediata do SE do asentamento, 

sita a carón da vía entre a igrexa/cemiterio parroquial e a ponte 

vella sobre o río: desta área proceden os dous epígrafes 

funerarios (CIRG I 43 atopado xunto á ponte e CIRG I 42 

reaproveitado na Rectoral da igrexa) e non deixa de resultar 

significativo que os achados coñecidos -tanto antigos e- p. 457) 

como modernos e- p. 459)- sexan sempre exclusivamente 

ladrillos [Fig. 75, A, nº 4-5]. 

Todo este conxunto de elementos -asenta mento 

mínimamente extenso, disposición sobre vía e camiño comarcal, 

necrópoles adxacentes, hábitat disperso periurbano-indica que 

Brandomil constitúe esencialmente un núcleo agrupado 

secundario romano. A identificación do xacemento como villa 

agropecuaria rural (GORGES 1979, 252; FERNÁNDEZ CASTRO 

1982b, 276) certamente debe ser revisada 711
. 

tradición popular de que aquí estivo a primitiva igrexa parroquial, ubicación -
fanum separado pero sobranceiro e próximo ó núcleo habitado- similar e 
repetida en tantos outros aglomerados secundarios galo-xermano-británicos (--+ 
p. 59). 

710.- "Un anciano habitante de Brandomil nos refirió que, siendo aún niño, había sido 
hallada en las cercanías de aquellas excavaciones [Pozo Limideiro e 
inmediacións], una especie de sepultura de forma rectangular, constituídas sus 
paredes por gruesos ladrillos, y cubierta de una losa trabajada con primor; que 
en su parte interna existía un objeto antiguo, á manera de olla de barro, 
conteniendo tierra roja, lo propio que la cavidad de la fosa (. . .). Era 
indudablemente un antiguo sepulcro (. . .). El mismo anciano nos mostró varias 
piedras á manera de molinos de mano, y aseguró que una vecina suya, 
recogiera de un desmonte formado en un camino ( ... ), un precioso plato de 
cristal amarillo, que en vano hemos querido recoger . . . " (RODRÍGUEZ 
RODRÍGUEZ 1883, 175). 

711.- Esta interpretación baséase sen dúbida na calificación expresa de villa formulada 
por J. Barreiro ( --+ p. 458) e máis no feíto de que tanto pavimentos musivarios 
como pezas arquitectónicas son en efecto características deste tipo de 
establecementos rurais (PÉREZ LOSADA 1995c, 180-184). Non dubidamos de 
que poida haber en Brandomil unha rica construcción romana, pero sí do seu 
caracter residencial privado e máis aínda da súa predominante vocación 
agropecuaria. A este respecto, o razonamento que fixemos para Castillós (--+ p. 
450) resulta tamén perfectamente aplicable ó caso brandomilense. 



464 

A función viaria sen dúbida é a máis destacada, 

evidenciada tanto por argumentos intrínsecos -miliario, ara ós 

Lares Viais, ponte sobre o Xallas- como extrínsecos 

identificación a nivel rexional da(s) vía(s) que pasa(n) polo lugar 

[Fig. 75, B e 77]-. A este respecto, non ternos dúbida de que a 

vía principal que pasa por Brandomil (e que, en boa parte, 

xustifica a súa existencia como tal) é a coñecida Vía XX do 

Itinerario de Antonino 712 no treito comprendido entre Aquis 

Celenis (Caldas de Reis) e Brigantium (A Coruña), sendo 

precisamente aquí onde se acada "el punto más occidental á que 

llega la vía" (LÓPEZ FERREIRO 1898, 275) e se produce unha 

importante inflexión no seu trazado (procedente do Sur pasa a 

dirixirse cara ó Noreste); tampouco hesitamos, xa que logo, que 

o discurso xeral deste camiño é latu sensu pola rexión costeira 

occidental da provincia coruñesa, refutando así vellas teorías 

viarias que hoxe creemos xa suficientemente superadas713
• 

De Brandomil a Coruña está claro que a vía vai pola 

comarca de Bergantiños [Fig. 77], balizada polos miliarios de 

Galerio en Sta. Comba (305-311 d .C.) e de Decentio en Vilaño 

712.- Item per loca marítima a Bracara Asturicam usque: Aquis Celenis m.p. CLXV, 
Vico Spacorum st. CXCV, Ad Duos Pontes st. CL, G/andimiro st. CLXXX, Atricondo 
m.p. XXII, Brigantium m.p. XXX, Caranico m.p. XVIII, Luco Augusti m.p. XVII 
(It.Ant., 423-424). Esta vía tamén aparece citada, parcialmente e con variantes 
(supresión de Ad duos pontes e sustitución de Atricondo por Medioga) no 
chamado Anónimo de Rávena: " ... Quecelenis, Glandimarium, Medioga, 
Bricantia ... " (Rav.308, 2-5). 

713 .- Referímonos ós múltiples traballos e autores (Saavedra, Fita, García de la Riega, 
Blázquez, Monteagudo, Filgueira Valverde, Estefanía, Tranoy, Sá Bravo, e Arias 
Bonet entre outros) que fan partir a vía XX directamente desde Braga -entrando 
en Galicia por Tui ou a desembocadura do Miño- e polo tanto erróneamente a 
trazan pola costa pontevedresa en paralelo ou intercalándose coa vía XIX; 
véxanse estas propostas e a súa correspondente revisión no dito para 
Pontevedra (---> p . 430). Non ternos dúbida de que esta vía parte de Aquis Celenis 
(Caldas de Reis), malia a anómala cifra que lle sigue no Itinerario (m.p. CLXV, 
ou sexa 244 kms.), en absoluto coincidente coa distancia real existente entre 
Caldas e Braga pola vía XIX (130 kms.). Tendo en canta que a lectura m.p. é 
dubidosa e que noutros códices aparece escrito claramente stadia, esta cifra se 
reduciría a tan só 30,5 kms.; se así fose, parece léxico dar crédito á teoría de G. 
Arias (ARIAS BONET 1964b, 157) de que esta distancia corresponde á que vai 
desde Aquis Celenis ó linde conventual, perfectamente coincidente coa real (de 
Caldas ó río Oitavén/Verduxo hai 31 kms. seguindo a vía XIX). 

(350-353 d.C.) amáis de por numerosos epígrafes e xacementos 

romanos714, e non por outros inverosímiles percursos moito máis 

interiores715
. De Caldas ata Brandomil aceptamos grosso modo o 

trazado proposto no seu día por López Ferreiro 716
, sempre e 

cando se introduzan dúas importante modificacións: unha 

ligazón directa Sur-Norte entre Ponte Beluso e Barro pola 

portela do Confurco e máis outra unión directa entre Barro e 

Brandomil en idéntica dirección, cruzando o Tambre por Ponte 

Nafonso e atinxindo Brandomil polo val do Domas e a altiplanicie 

de Maroñas717 [Fig. 77] . 

714.- Consideramos perfectamente vál ido e suficientemente probado o trazado 
concreto proposto por X.M. Caamaño e J . Naveiro: desde Brandomil a vía sigue 
por Armán, Vilar de Céltigos, Arantón (a uns 3 kms. ó SO aparecéu o miliario de 
Sta . Comba), Padreiro, Castriz, lagoa de Alcaián (aquí localizan a mansión de 
Atricondo), Seavia e Coristanco; desde aquí continúa prácticamente pa la actual 
estrada N-552 (Carballo, Laracha -miliario de Vilaño- e Arteixo) ata atinxir 
Coruña (CAAMAÑO GESTO/NAVEIRO LÓPEZ 1992, 218). Para o treito final entre 
Vilaño e Brigantium véxase o dita no capítulo de A Coruña (--> p. 204). 

715.- López Ferre i ro cree que desde Brandomil, a vía "tira hacia Oriente, vuelve á 
acercarse al Tambre, y haciendo una mansión en Trigundo, Linar-Trigonde en Ja 
parroquia de Santa María de Restande, se encamina derecha a Brigantium" 
(LÓPEZ FERREIRO 1898, 275). Da mesma opinión é Xan Vázquez, quén leva a 
vía pela marxe dere ita do Tambre entre Brandomil (Grandimirum) e Cidadela 
(Brigantium), pasando igualmente por Trigunde en Trazo (Atricondo) (VÁZQUEZ 
GÓMEZ 1991a, 38-39). Recentemente ten sido formulada outra curiosa 
pro posta : a vía XX parte en efecto de Caldas (Aquis Celenis) pero segue en 
dirección S-N ata Carballo (Grandimirum) pola Depresión Meridiana, pasando así 
por Santiago (Vico Spacorum) e Portomouro (Ad duos pontes); desde Carballo 
inflexiona ó ESE, dirixíndose directamente a Lugo por Castromaior-Abegondo 
(Atricondo) , Cidadela (Brigantium) e Friol (Caranico) (CASADO 
GONZÁLEZ/FRANCO MASIDE 1998, 276-279). 

716.- O treito inicial entre Caldas a Catoira xa foi descrito previamente (--> nota 343). 
Segundo o canónigo compostelano, cruzado o Ulla continúa por A Marquesa, 
Burato e Ponte Beluso para inicía-la difícil subida á serra por Velles, Cures e a 
portela da Moureira; unha vez superada a altiplanicie barbanzana, descende pela 
vertente oposta en dous ramais, ún a Nebra e outro a Baroña, lugar onde 
localiza Vico Spacorum. Segue paralela á costa (Nebra, Portosín e Taramancos) 
e bordea o fondo de ría noiés (ponte de S. Francisco sobre o Tállara, ponte de 
Traba sobre o río homónimo) para atinxir Sta . Cristina de Barro (aquí sitúa Ad 
duos pontes) a 1 km. ó norte de Noia . Desde aquí ascende cara ó NE pela marxe 
esquerda do Tambre (Róo, Luaña, Viceso e Ons) ata cruzá-lo r ío fronte ó lugar 
de Gándara (entre as parroquias de Gante e Negreira) por unha mítica ponte 
citada na trad ición xacobea. Novamente inflexiona ó NO para dirixirse por Gante 
e o val do Barcala ata Brandomil, onde localiza Grandimirum (LÓPEZ FERREIRO 
1898, 268-275). 

717.- Ambas modificacións supoñen unha inmellorable adaptación á orografía do 
terreo e implican ademáis un trazado moito máis lóxico, rectilíneo, de dirección 
constante (Sur-Norte) e o máis corto posible entre Ponte Beluso e Brandomil. 
Resulta totalmente irracional pensar que a vía cruza a serra do Barbanza ata 

Con base no trazado proposto por López Ferreiro (Caldas­

Brandomil) e Caamaño/Naveiro (Brandomil-Coruña), tanto éstes 

como outros autores (P. Rodríguez, Barreiro Barral, l. Millán, F. 

Acuña, X. Vázquez, etc.; vid. TIR K-29, 33) non dubidan en 

identificar Brandomil coa mansión Glandimiro718
, malia que as 

medicións miliarias non resulten en absoluto coincidentes719 e os 

argumentos toponímicos tampouco sexan concluíntes ó 

respecto 720
. Se a plica mas as correccións de trazado antes 

Baroña xusto polo sitio máis alto e complicado (en vez de evitala polo "camiño 
natural" que é o do paso do Confurco), describindo ademáis un amplísimo e 
totalmente innecesario rodeo no seu obxectivo de atinxir Barro. Algo similar 
acorre entre Barro e Brandomil: é absurdo que suba polo val do Tambre para 
cruza - lo río en Negreira (primeiro en dirección NE para despois virar 90º en 
sentido NO) cando salvando o río en Ponte Nafonso e subindo polo Domas e 
Maroñas a ligazón é rectilínea e directa, mantendo ademáis invariablemente a 
dirección S-N. Fáltanos facer un estudio sobre o terreo que confirme este novo 
trazado, pormenorizada análise que obviamente excede o marco do presente 
traballo. Non obstante, respecto ó primeiro tramo, o cura párroco de Macenda 
informa por carta a G. Arias que hai tradición de camiño romano "de Puente 
Be/uso ( ... ) por el Confurco a Tállara ( ... ) en dirección a Noya" (ARIAS BONET 
1964b, 162); respecto ó segundo, o propio P. Rodríguez xa apuntaba no s. XIX a 
existencia de "rastros de una antigua calzada" -denominada costa do Piñeirón ou 
da Brea- na parroquia de S. Orente de Entís ó norte da desembocadura do 
Tambre, así como de "ruínas de un puente de dos arcos ( .. .), que más parecía 
de fábrica romana que no de tiempos posteriores" do cal "tanto á la entrada 
como salida existen restos de una ancha calzada" na parroquia de S. Pedro de 
Maroñas a uns 4 ou 5 kms. ó sur de Brandomil (RODRÍGUEZ RODRÍGUEZ 1883, 
168). 

718.- No Itinerario de Antonino aparecen as variantes G/andimiro e Grandimiro, e no 
Anónimo de Rávena Glandimarium (---. nota 712). O lugar tamén é citado por 
Ptolomeo como "cidade" interior dos Galaicos Lucenses baixo a grafía 
Glandomiro (Xeog.II,6,22). 

719.- En efecto, seguindo o trazado de López Ferreiro, as medicións do Itinerario en 
absoluto se cumplen nin en Baroña nin en Barro nin en Brandomil, dado que por 
exemplo entre estes dous últimos lugares hai case 45 kms. frente ós 33 
indicados no documento viario (ARIAS BONET 1964b, 163). Sorpréndenos un 
tanto que Caamaño e Naveiro afirmen que "si la medición se realiza a la inversa, 
es decir, desde Brigantium (La Coruña), las millas se cumplen en este lugar 
[Brandomil]" (CAAMAÑO GESTO/NAVEIRO LÓPEZ 1992, 216), posta que si 
medimos distancias polo camiño que eles mesmos propoñen, entre Brandomil e 
Coruña hai 61 kms. e non os 77 kms. que indica o Itinerario (22 millas entre 
Glandimiro e Atricondo máis outras 30 entre Atricondo e Brigantium). 

720.- Brandomil é, tanto pola raíz Brand- como pola desinencia -mil, un característico 
antropotopónimo xermánico. Así o indica o filólogo A. Moralejo (MORALEJO 
LASSO 1977, 236-237), qúen, se tamén admite a posibilidade linguística de que 
derive do latino Grandimiro, sen dúbida o fai presionado pola autoridade de 
López Ferreiro e outros autores que non dubidan en localizar aquí esta 
controvertida mansión viaria. 

propostas e medimos as distancias deste novo percurso721
, os 

resultados non deixan de ser tan sorprendentes como 

significativos: 

Vía XX segundo o Itinerario de Vía XX medida sobre o 
Antonino terreo 

Aquis Celenis CXCV stadia Caldas 37 kms. 
Vico Soacorum í36 kms. l Barro 
Vico Spacorum CL stadia Barro 29 kms. 
Ad Duos Pontes í28 kms. l Brandomil 
Ad Duos Pontes CLXXX stadia Brandomil 32 kms. 
Glandimiro [33,3 kms.] Carbal lo 
Glandimiro LXXXVII M. P. Carbal lo 128 kms. 
Luco Augusti [128,8 kms.] Lugo 
TOTAL CCCXXXV stadia TOTAL 226 kms. 
Aquis Celenis + LXXXVII M. P. Caldas 
Luco Augusti [225,9 kms.] Lugo 

Deducimos xa que logo, no treito que nos ocupa, que Vico 

Spacorum é Sta. Cristina de Barro nas proximidades de Noia 722
, 

que Brandomil é en realidade Ad Duos Pontes723 e que Carballo 

correspondería a Glandimiro724
• Se a esto sumamos a corrección 

que propuxemos no seu momento respecto a Brigantium (--t p. 

178), a vía XX descrita no Itinerario estaría así dotada dunha 

perfecta precisión mensuratoria e tería no seu conxunto unha 

asombrosa coincidencia cos datos arqueolóxicos. 

Amáis de punto de paso abrigado (cruzamento do Xallas) e 

lugar de inflexión da vía XX, Brandomil tamén debéu funcionar 

721.- Medicións realizadas sobre mapas 1: 50.000 coa axuda dun curvímetro. Para a 
conversión das mensuracións romanas a actuais quilómetros aplicamos o módulo 
standard de 1 m.p. = 8 stadia = 1,48 kms. 

722.- Nas inmediacións da igrexa parroquial foron atopados a finais do s. XIX restos 
de construccións, "capiteles y bases de columnas" -entre eles "una columna de 
base dórica"-, "baldosas y tejas de la época romana" (LÓPEZ FERREIRO 1898, 
274; MEAKIN 1909, 243; TIR K-29, 31), así como unha estela funeraria (IRG I 
19; CIRG I 75). O nome recollido no Itinerario debe ser en realidade unha 
deturpación por Vicos Caporum (BOUZA BREY 1964c) ou Vicus Coporum; 
coincide moi ben coa área xeográfica ocupada orixinariamente pola etnia dos 
Copori e, en principio, debeu ser un moi pequeno núcleo dependente da cidade 
de Iría Flavia. 

723.- Etimolóxicamente, o nome coincide ben coa presunta ponte romana sobre o 
Xallas; a segunda ignota ponte quizais puido ser unha hipotética pontella 
tendida sobre o rego de Barriazán. 

724.- En Carballo se coñecen restos dun importante balneario romano (---> p. 499). 

como pequeno nó viario comarcal [Fig. 75, B e 77]. Do propio 

lugar parte unha vía terciaria en dirección Oeste -antigo camiño 

a Padreiro- que comunica en primeiro termo coas minas 

auríferas próximas (Limideiro, Vilarcovo) e posteriormente coa 

costa (Fisterra, Muxía ou ambas) 725
; é probable que esta mesma 

vía tivese continuidade cara ó leste, cruzando o Tambre algures 

por Negreira e enlazando en Santiago coa vía XIX726
• 

A función "oficial" dedúcese a partir do rexistro epigráfico: 

a presencia exclusiva de cidadáns romanos e especialmente de 

libertos inclina a pensar que se trata de inmigrantes que 

desempeñan cargos administrativos, quizais de contido viario 

(mansio oficial, funcionarios do Cursus Publicus) pero máis 

probablemente en relación coas explotacións auríferas das 

inmediacións727 [Fig. 75, B, nº 1 e 6]. Dado o presumible 

tamaño de éstas e a súa proximidade, é probable que Brandomil 

desempeñase funcións de pequeno centro técnico e 

administrativo de minas, encauzando e controlando ademáis o 

725.- López Ferreiro sinala que "Hacia estos parajes [antiga Dugium, actual parroquia 
de Duio en Fisterra] conducía desde Brandomil (Grandimirum) una vía, de la 
cual aún se ven muy claros y manifiestos indicios" (LÓPEZ FERREIRO 1898, 
254). É moi posible que á altura de Baíñas o camiño bifurcase, dirixíndose un 
ramal a Fisterra e outro a Muxía (FERREIRA PRIEGUE 1988, 35). 

726.- O enlace sería xa do outro lado do Xallas, probablemente á altura de Antes 
(estela funeraria citada na nota 705); a vía continuaría polo val do Barcala para 
cruza-lo Tambre en Negreira, ben sexa pola ilocalizada ponte de Ons (algures 
entre a parroquia homónima e as nicrarienses de Logrosa, Negreira ou Gonte) 
ou pola máis coñecida e medieval Ponte Maceira, seguindo ata Santiago. O 
camiño está testemuñado tanto pola documentación medieval como pola 
tradición xacobea (LÓPEZ FERREIRO 1898, 247-251; LÓPEZ ALSINA 1986, 312-
314; FERREIRA PRIEGUE 1988, 136-137), así como por un hipotético miliario 
anepígrafo aparecido na paraxe de Porto Menlle -parroquia de Lens en Ames, a 
uns 2 kms. ó NE de Ponte Maceira- xunto cunha moeda de Hadriano (CASADO 
GONZÁLEZ/FRANCO MASIDE 1998, 277-278) que, como xa dixemos, os autores 
atribúen a un inverosímil trazado da vía XX(-+ nota 715). 

727.- Pozo Limideiro a pouco máis de 1 Km. cara ó ONO e máis A Mina de Vilarcovo a 
2,5 kms. en dirección SO, ambas explotacións primarias a ceo aberto sobre 
filóns auríferos de cuarzo encaixados en granitos de dúas micas (RODRÍGUEZ 
RODRÍGUEZ 1883, 174-175; DOMERGUE 1987, 185; SÁNCHEZ PALENCIA 1997, 
43-44). Fóra destas reducidas referencias, infelizmente nunca teñen sido 
mínimamente estudiadas; de feito, entre éstas e Brandomil existen varios 
significativos microtopónimos -Cotón, Cotomaños, Cotonciños, Medado- que 
posiblemente estean revelando unha moito maior extensión da explotación 
mineira. 

tráfico do devandito metal na súa exportación cara os portas de 

Coruña ou Iria. 

Infelizmente, case nada podemos concluír a nivel 

cronolóxico. A presencia de TSH testemuña en princ1p10 unha 

ocupación altoimperial (xenéricamente desde época Flavia ata 

inícios do s. III d.C.) e, segundo o editor do CIRG, "ningunha 

das inscricións pode datarse antes do s. II d .C." (CIRG I, p. 

109). Non se coñecen materiais tardíos, o cal non quere dicir 

necesariamente que non haxa ocupación baixoimperial ou 

tardorromana; de feito, algúns escasos indicios728 permiten intuír 

a continuidade altomedieval do asentamento ou, alomenos, da 

necrópole. 

728.- Tampa de dobre estola aparecida no propio cemiterio de Brandomil e sartego 
pétreo antropomorfo atopado na veciña aldea de Pudenza (1 km. ó norte de 
Brandomil) . 

Figura 75 

Brandomil (Ad Duos Pontes). 
Topografía, distribución de achados e área de ocupación 
do xacemento. Sistema viario, necrópoles e explotacións 
mineiras nas proximidades do asentamento. 

Plano base escala 1:5.000, edición COTOP (Xunta de Galicia), ano 1995, 
folla 68/8- 7. 
Ampliación de fotograma aéreo 1 :33.000 ("Vóo Americano", abril 1957, folla 
68, nº 37961). 

A (Plano Topográfico): 

l.- Estructuras (muro), tégulas, capitel xónico, miliario e ara (CIRG I 40) 
na casa e finca do Dr. José Vidal Oreiro. 

2.- Materiais arquitectónicos (basas/capiteis, fustes) no hórreo e alpendre 
doutra casa inmediata polo NO. 

3.- Ara (CIRG I 39) atopada na aira da casa sita fronte á antiga ubicación 
do cruceiro parroquial; tégulas concentradas no oco dun poste na 
beira da pista a Padreiro e dispersas pola finca adxacente. 

4.- Ara (CIRG I 41) e frontón funerario (CIRG I 42) reutilizados na antiga 
Casa Rectoral; ladrillos no actual cemiterio parroquial. 

5.- Placa funeraria (CIRG 1 43) e ladrillos a carón do camiño entre a Ponte 
Vella e Brandomil. 

6.- Estructuras (esquina! de muros), tégulas e material cerámico en Pedra 
do Altar (corte da actual pista a Padreiro). 

B (Fotograma Aéreo): 

l.- Explotación mineira aurífera de Pozo Limideiro (Limideiro, Brandomil). 
2.- Asentamento romano de Brandomil. 
3.- Hábitat romano periurbano de Pedra do Altar (Brandomil). !localizada 

necrópole algures entre Brandomil e Limideiro. 
4.- Castro de Brandomil. 
5.- Necrópole (estela funeraria CIRG I 44) nas inmediacións da igrexa 

parroquial de S. Cosme de Antes. 
6.- Explotación mineira aurífera de A Mina (Vilarcovo, Brandoñas). 

Figura 76 

Brandomil (Ad Duos Pontes). 
Elementos arquitectónicos atopados no xacemento. 

Debuxos obt idos no campo sobre as pezas orixinais (F. Pérez Losada). 

1.- Capitel xónico simplificado. 
2.- Capitel ou basa de gran módulo. 
3.- Basas ou capiteis toscanos. 

Figura 77 

Brandomil/ A Coruña/Santiago/Iria/Caldas. 
Sistema viario no cuadrante noroccidental galego: vías 
XIX, XX e camiños comarcais. 

1.- Caldas de Reis (Aquis Celenis). Miliario de Constantino (IRG III 11). 
2.- Cuntis. Balneario termal. 
3.- !ria (Iría Flavia). Miliario de Valente/Graciano (IRG I 1). 
4.- Gándara (Sergude/Sales, Vedra). Miliario de Calígula (CIL IISup. 

6233-6234; IRG I 2). 
5.- Santiago (Asseconia). 
6.- Santiso (Castrofeito, O Pino). Asentamento viario. 
7.- Ponte Puñide (Gonzar, O Pino). Asentamento viario. 
8.- Sta. Cristina de Barro-Noia (Vico Spacorum). 
9.- Porto Menlle (Lens, Ames). Miliario anepígrafo (CASADO/FRANCO 

1998). 
10.- Brandomil (Ad Duos Pontes). Miliario anepígrafo (CAMAÑO/NAVEI-RO 

1992). 
11.- Sta. Comba. Miliario de Galerio (CAMAÑO/NAVEIRO 1992). 
12.- Carballo (Glandimiro). 
13.- Vilaño (Laracha). Miliario de Decentio (CAMAÑO/NAVEIRO 1992). 
14.- A Coruña (Brigantium). 
15.- Cambre. Asentamento viario e termal. 

